
تیۆرێکی لیبراڵیی جیابوونەوە*  

هەریبێڕن
و:کوردەوانکەریمی



جیابوون��ەوە خ��وازی کێش��ەیەکی گەورەی 
و  هاوچ��ەرخ  کۆمەڵایەت��ی«ی  »سیاس��ی- 
کێش��ەیەکی بنەڕەتی بەڵام پش��تگوێخراوی 
فەلس��ەفەی سیاس��ییە. لێرەدا هەوڵ دراوە 
بابەت��ی جیابوونەوە لە پش��تگوێ خس��تنی 
فەلس��ەفی ڕزگار بکرێ و گرینگیی تیۆریکی، 
ل��ە ڕێ��گای پەرەپێدانی تێورێک��ی پێوانەیی 
جیابوونەوە ئاش��کرا بکرێ. بانگەش��ەی ئەوە 
دەکرێ ک��ە لیبڕالیزم، پێویس��تی هەیە کە 
جیابوونەوە ڕێگاپێدراو بێ ئەگەر بە شێوەیەکی 
کاریگەر خواس��تی گرووپێک��ی کۆمەڵایەتی 
کە لە س��ەر خاکێکدا کۆبوونەتەوە  بە دواوە 
بی��ت و ل��ە ڕووی ئەخلاق��ی و کردەییەوە 
ئیمکانی هەب��ێ. بەڵگە دەهێنرێتەوە کە ئەمە 
پێویس��تە لە ڕێگای لیبرالیزمی ئەرزشی کە 
ل��ە ئازادیدا جێ دەگرێ، ل��ە ڕێگای تیۆریی 
لیبراڵ��ی حوکمدارێتیی گش��تی و لە ڕێگای 
حوکمدارێتیی زۆرینەی یاس��اییەوە بێت. ئەم 
بەڵگاندنە دێتە ئاراوە کە بنەمای ڕێگەپێدراوی 
جیابوونەوەی باسکراو، نە لە ڕووی تیۆری و نە 
لەڕووی کردارەوە قەبووڵکراو نیە و هەندێ لەو 
مەرجانەی کە لەوانەیە جیابوونەوە نامومکین 

بکەن دیاریکراون.

بەشییەکەم
جیابوون��ەوە بابەتێک��ی فەرام��ۆش ک��راوی 
فەلس��ەفەی سیاس��ییە. مەبەس��تی من لە 
جیابوون��ەوە، خۆکش��اندنەوە ل��ە وڵاتێک و 
دەوڵەتە ناوەندییەکەی ئەو وڵاتە و لە بەشێک 
لەم وڵاتەیە. لایەنی کشاوە، هاووڵاتیان و ئەو 
هەرێمە لە خۆدەگرێ کە ئەوانی تێدا دەژین. 
پارچەی جیابووەوە، داواکارییەکی س��ەبارەت 
بە شوناسی یاس��اییی دەوڵەتی حاکم نییە و 
بە زۆری بەش��ە بچووکەکەی ئەو دەوڵەتەیە. 
ئەگەر لایەنێک لە وڵات کە یەکیەتیی خۆی 
تووش��ی کێش��ە ئەکات دەوڵەتی ناوەندی لە 
خۆ بگ��رێ و داواکاری شوناس��ی حقووقیی 
دەوڵەت��ی مەوجوودی هەبێ، ئێمە بە جێگای 

دەرکردنمان  کەیسی)داواکاری(   جیابوونەوە، 
هەیە. شیاوی باس��کردن نیە کە جیابوونەوە 
بابەتێکی فەلس��ەفیی پشتگوێ خراوە، ئەگەر 
بە دەگمەن لە ئێس��تادا هێچ چەشنە بزاوتی 
جوداییخ��واز بوونی هەب��ێ و جیابوونەوە لە 
ڕووی تیۆریکەوە گرینگیی نەبێ. لە راس��تیدا 
جوداییخوازی یەکێک لە گەورەترین کێش��ە 
جیهان��ی  ل��ە  کۆمەڵایەتی-سیاس��ییەکان 
هاوچەرخدای��ە. کاتانگا، بیاف��ڕا، بەنگلادێش، 
ئەریترێ، سوودان و  ئیرلەندی  باکوور تەنها 
نموونەگەلێکی بەرچ��او و تڕاژیکن. بە زۆری 
رۆژانە میدیاکان هەواڵی هەندێ کێشمەکێشی 
دونی��ا  سەرتاس��ەری  ل��ە  جوداییخ��وازی 
بڵاودەکەنەوە: چ ل��ە پێوەندی لە گەڵ گەلی 
کێبێک، کڕوواتەکان، سکاتلەند و وێڵزییەکان، 
باسکەکانی ئیسپانیا  برێتۆنەکان،  کۆرسیک و 
و فەڕانسە، سوومالیاییەکانی کێنیا و ئەسیۆپیا، 
کوردەکانی ئێران، عێراق، تورکیا و سووریا، یان 
ناگاس و میزۆسەکانی هێندستان. لەبەرئەوەی 
کە دەمهەوێ سەرنج بە مەسەلەیەکی سیاسی 
بدەم کە لەودا س��ڕینەوەی کۆلۆنیالیزم، تەنها 
فۆڕمێکی تایبەت و لە هەندێ رووەوە لاوەکییە. 
سەرنجڕاکێش��ترین  تیۆریک��ەوە  ڕووی  ل��ە 
نموونەکانی جیابوونەوە ئەوانەن کە بەشێک لە 
وڵاتی یەکگرتوو ئارەزوو دەکات جیا ببێتەوە. 
ئەم کێش��ە سیاسیە لەوانەیە هەتا ئەو کاتەی 
کە بە هیچ جۆرێک هی��چ دەوڵەتێک بوونی 

نەبێ، دەمێنێ.
لە ڕوانگەی تیۆریکەوە جیابوونەوە یەکێک 
لە کێشە بنەڕەتییەکانی فەلسەفەی سیاسییە، 
تەنان��ەت ئەگ��ەر ل��ە لای��ان فەیلەس��ووفە 
هاوچەرخەکانەوە دانی پێدا نەنرێ. بابەتەکانی 
ژێ��رەوە لە بەرچ��او بگرن. بە پێ��ی تیۆریی 
دیمۆکڕاتی��ک خەڵ��ک س��ەروەرییان هەیە.  
ئاخۆ ئ��ەم س��ەروەرییە تایبەتمەندییەکی بە 
کۆمەڵی هەموو هاووڵاتیان��ی دەوڵەتێکە یان 
بەش��ێکی ئەوان ئەتوانن پش��کی خۆیان لە 
ماف��ی حوکمدارێتی، بە ڕێکخس��تنی خۆیان 

وەکوو دەوڵەتێکی سەربەخۆ، جیبەجێ بکەن؟ 
وا دەگوترێ  کە یاس��ای زۆرینە، بەش��ێکی 
بنەڕەتی لە دیمۆکڕاسییە. بەڵام ئاخۆ حوکمی 
زۆرین��ە لە ڕووی ئەخلاقییەوە ش��ەرعییەتی 
هەیە ئەگ��ەر کەمینەیەکی خاوەن هەرێمێک 
دان ب��ە یەکیەتیی دەوڵەتەت��دا نەنێت؟]1[ بە 
پێ��ی لیبڕالیزم، ئ��ازادی گەورەترین چاکەی 
سیاس��ییە. ئاخ��ۆ ئەمە ب��ە وات��ای ئازادیی 
جیابوونەوەی��ە؟ ئەمانە کێش��ەی نوێن کە بە 
هۆی جیابوونەوەوە لە ناو پرسیارە نەریتیەکان 
س��ەبارەت بە دەوڵەت دێن��ە ئاراوە.  بەڵام بە 
جیابوونەوەش  لەخۆی��دا  دڵنیاییەوە، خ��ۆی 

هەروەها هەندێ پرسیار دێنێتە 
ئ��اراوە. ل��ە چ باروودۆخێک��دا 
ئەگ��ەر بوونی ببێ، پێش��گرتن 
ب��ە جیابوونەوە بە ش��ێوەیەکی 
ئەخلاقییەوە  ڕووی  لە  توندوتیژ 
پاس��او هەڵدەگرێ؟  ئاخۆ مافی 
ئەخلاقی ب��ۆ جیابوونەوە بوونی 
هەیە؟ ئەگەر هەیە کێن ئەوانەی 
وا کاندی��دای وەه��ا مافێک��ن: 
نەتەوەکانی ئەندامی وڵاتانی فرە 
نەتەوە،  دەوڵەتەکانی ئەندام لە 
فێدراسیۆنێکدا، هەرگرووپێک لە 
ناو دەوڵەتێک��دا کە هەرێمێکی 
جیابوونەوەیان  ئیرادەی  و  شیاو 

هەیە؟ سەرەڕای هۆشداریی  ڕۆسۆ بە بیردۆزانی 
سیاس��ی کە وا پیشان نەدەن کە دەوڵەتەکان 
»خاوەنی س��ەقامگیریی ئەوتۆن کە بارۆدۆخی 
مرۆی��ی کاری��ان تێن��اکات«، فەیلەس��ووفە 
هاوچەرخەکان بە جۆرێک دەنووس��ن گوایە 
جیهان ل��ە دەوڵەتگەلێک پێ��ک هاتووە کە 
تا ئەب��ەد ژمارە و س��نوورەکانیان نەگۆڕن.]2[ 
ئەمە وەکوو ئەوە وایە ئەو فەیلەسووفانەی کە 
لەسەر مەسەلە ئەخلاقییەکانی هاوسەرگیری 
و بنەماڵە دەنووس��ن باس��ی ت��ەڵاق نەکەن. 
جیابوونەوە هەمیشە لە لایان فەیلەسووفەکانەوە 
ئەوەندەش پش��تگوێ نەخراوە. لە سەدەکانی 

شازدە و حەڤدەدا نائاسایی نەبوو کە ئەم بابەتە 
لە بەرهەم��ە فەلس��ەفیەکاندا جێگە بگرێت. 
ئاڵتۆسیۆس جیابوونەوەی، لە نێو ڕیگاچارەی 
دادپەروەرانە،  بە دژی س��تەمکاری دانابوو.]٣[  
گڕۆتیۆس ڕایگەیاند کە لە هەندێ کەیس��ی 
تایبەتدا بەشێک لە دەوڵەتێک لەوانەیە مافی 
جیابوون��ەوەی هەبێ.]4[ ل��ە لایەکی دیکەوە، 
پافێندۆرف بە پێی تیوریی هابزی دەسەڵاتی 
ڕەهای حاک��م، ڕەدی کردەوە کە جیابوونەوە 
ڕێگاپێ��دراو بێت.]5[ لەو کاتەوە چەمکی مافی 
دیاری کردنی چارەنووسی نەتەوەیی دەرکەوت 
و بابەتی جیابوونەوە ئێس��تا بە گشتی لە ژێر 
ئەو چەمک��ەدا هاوپۆل دەکرێ 
و دێتە ئاراوە. بە گش��تی مافی 
دی��اری کردن��ی چارەنووس بە 
دەگیرێ  لەبەرچ��او  جۆرێ��ک 
ک��ە ماف��ی جیابوون��ەوەش لە 
خۆبگرێ. بەم حاڵەش گریمانەی 
]پۆلێ��ن کردن��ی[ مەس��ەلەی 
بابەتی  ژێ��ر  ل��ە  جیابوون��ەوە 
دی��اری کردن��ی چارەنووس��ی 
نەتەوەی��ی، جیابوون��ەوەی  لە 
پش��تگوێ خس��تنی فەلسەفی 
ئەگەرچ��ی  نەک��ردووە.  ڕزگار 
ژمارەیەک��ی زۆر ل��ە دەوڵەت��ە 
دروش��می  ژێر  لە  نوێی��ەکان، 
ماف��ی دیاری کردنی چارەنووس��ی نەتەوەیی 
ل��ە دایک بووگ��ن، ئ��ەم بابەتە)مافی دیاری 
کردنی چارەنووس( نزیکەو هەمان ڕادەی کە 
فەیلەسووفەکان چەمکی جیابوونەوە پشتگوێ 
دەخەن، پشتگوێ دەخرێ. هیچ بەرهەمێکی 
فەلس��ەفی بە ئینگلیزی نیە کە ئەم بنەمایە 
بخات��ە ژێر ڕەخنەیەکی ب��ەردوام یان هەوڵ 
ب��دات بنی��اد و بنەمای پێویس��تی بۆ دابین 
ب��کات.]٦[ هەرچۆنێک بێت بابەتی جیابوونەوە 
ناتوان��ێ بە تەواوی لە ژێر ناونیش��انی دیاری 
کردنی چارەنووسی نەتەوەیی خۆی ببینێتەوە. 
توێژینەوەی ئەم دواییانە پیش��انی ئەدات کە 

جیابوونەوە
بابەتێکی

فەرامۆشکراوی
فەلسەفەی
سیاسییە.
مەبەستیمن
لەجیابوونەوە،
خۆکشاندنەوە
لەوڵاتێکو

دەوڵەتەناوەندییەکەی
ئەووڵاتەولەبەشێک

لەموڵاتەیە

ئەگەر دانیشوانی ویستێریای باکوور لە ڕووی 
فەرهەنگییەوە بە ڕادەی پێویس��ت لە خەڵکی 
دیکەی ویس��تێریا جیاواز بن، ئەکرێ لە سەر 
بنەمای مافی دیاری کردنی چارەنووس پاساو 
ب��ۆ جیابوونەوە بهێنرێتەوە. ب��ەڵام بەرهەمی 
پێش��ووی نووس��ەرانی وەکوو ئاڵتۆس��یۆس 
پیش��ان ئەدات کە ئەتوانرێ هەروەها پاس��او 
ب��ۆ جیابوونەوە وەکوو چارەس��ەرێک بە دژی 
ستەمکاری بە بێ هەرچەش��نە پێداچوونەوە 
بە مافی دیاری کردنی چارەنووسی نەتەوەیی 
بهێنرێت��ەوە. ب��ە کورتی دەب��ێ بگوترێ کە 
یەکیەتیی دەوڵەتێک ب��ە هۆکاری بێجگە لە 
جی��اوازی یان یەک نەبوون��ی نەتەوەیی بۆی 

هەیە بکەوێتە ژێر پرسیارەوە.

بەشیدووەم
یەکێک ل��ە ڕێگاکان��ی ڕزگار کردنی بابەتی 
جیابوونەوە لە پش��تگوێ خستنی فەلسەفی 
ئەوەیە کە بپرس��ین لیبرالیزم، فەلس��ەفەی 
سیاسیی زاڵ لە ڕۆژئاوا، چ ئەنجامگەلێکی)مانا، 
کاریگ��ەری، نیش��انە( بۆ ڕێگاپێ��دراو بوونی 
جیابوونەوە هەیە. ئەم پرس��یارە بەش��ێک لە 
پرس��یارێکی گەورەت��رە کە دەپرس��ێت کام 
بنچینە و ڕێبازگەلێک ش��ەرعیەتی ئەخلاقیی 
گۆڕانکاری لە س��نووری دەوڵەت��ەکان ڕوون 
دەکەن��ەوە. هەر فەلس��ەفەیەکی سیاس��یی 
گشتگیر دەبێ وەها بنەماگەلێک لە خۆبگرێ.

ل��ە یەکەمین هەنگاوەکان بە مەبەس��تی 
پەرەپێدان��ی تیۆریکی پێوانەی��ی جیابوونەوە، 
زانیووم��ە ک��ە فۆک��ووس خس��تنە س��ەر 
ڕیگاپێدراوبوون لە بری خوازراو بوون یان ڕەوا 
بوونی جیابوونەوە بەس��وودە. ئ��ەم جیاوازییە 
س��ێ لقیی��ە، ئەتوانرێ لە ڕێ��گای نموونەی 
تەڵاق ڕوون بکرێت��ەوە. لە هەندێ لە وڵاتان 
تەڵاق گرت��ن تەنها لەبەر هەن��دێ هۆکاری 
تایب��ەت ڕێگاپێدراوە )بۆ نموون��ە زیناح یان 
زوڵم( کە ئەتوانێ وەکوو پاس��اوێکی ئەخلاقی 
بۆ هەڵوەش��اندنەوەی هاوسەرگیری لە بەرچاو 

بگیرێ. لە وەه��ا باروودۆخێکدا خوازراوبوون 
بە تەنها بۆ کۆتایی هێن��ان بە پێوەندی ) بۆ 
نموونە لەبەر ئەوەی کە هاوس��ەرەکان هێندە 
نەگونجاون کە بە ئەگەری زۆر جودا لە یەک 
بەختەوەرت��ر ئەبن( لە ڕووی یاس��اییەوە بۆ 
ت��ەڵاق بەس نیە؛ هەڵبەت هەروەها  بە تەنها 
خواستی یەک یان هەردووی هاوسەرەکانیش 
بۆ کۆتایی هێنان ب��ە ژن و مێردایەتی بەس 
نیە. ئاشکرایە کە دوایین خاڵ لەم سێ ڕێبازە 
مومکینە، لەم��ەڕ ڕێگاپێ��دراو بوونی تەڵاق، 
لیبراڵترینیان��ە. بەم پێیە تەڵاقی زۆرتر لە چاو 

ئەو دوو بۆچوونەی دیکە ڕێگاپێدراوە.
بانگەشەیەک کە من لەم وتارەدا بەسەرنج 
دان ب��ە جیابوونەوە بەڵگەی بۆ دەهێنمەوە لە 
لیبراڵترین بۆچوونەکان س��ەبارەت بە تەڵاق 
نزیکتری��ن مەودای هەیە؛ بۆچوونەکە ئەمەیە: 
فەلسەفەی سیاسیی لیبراڵ، پێویستی بەوەیە 
ک��ە جیابوون��ەوە ڕێگاپێدراو ب��ێ، ئەگەر بە 
ش��ێوەیەکی کاریگەر لە لایان گرووپێک کە  
خ��اك و هەرێمی تایبەت ب��ە خۆیان  لە ناو 
دەوڵەتێکدا هەیە جێبەجێ بکرێ و لە ڕووی 
ئەخلاقی و کردەییەوە ڕێی تێ بچێت. ئەوەی 
ک��ە چ باروودۆخێک لەوانەی��ە جیابوونەوە لە 
ڕووی ئەخلاق��ی یان کردەیی��ەوە نامومکین 
بکات لە بەشی چوارەمدا باسی لێوە دەکرێت. 
من س��ێ بەڵگە بۆ ئەم بۆچوونەی کە لێرەدا 
هاتە ئاراوە دەخەمە ڕوو کە بریتین لە ئازادی، 
س��ەروەری و حوکمدارێتی��ی زۆرین��ە. ئەم 
بەڵگەهێنانەوانە دوو گریمانە لە خۆیان دەگرن 

کە من لێرەدا باسیان لێوە ناکەم.
 یەک��ەم، م��ن وای دادەنێ��م ک��ە ب��ە 
ش��ێوەیەکی ئاس��ایی، لە حاڵی ح��ازردا بۆ 
دوو دەوڵ��ەت کردەیی نیە هەتا س��ەرەوریی 
یاس��اییی خۆیان بە سەر تەواوی ناوچەی ژێر 
دەسەڵاتیاندا هاوبەش بکەن. لەم ڕووەوە ئەگەر 
ئامریکاییە ڕەشپێستەکان بیانەوێ لە ویلایەتە 
یەکگرتووەکان  جیا ببنەوە، ئەمە ناتوانرێ بە 
دوو دەوڵەتی دەس��ەڵاتداری یاسایی لە سەر 

هەرێمی ئێستای ویلایەتە یەکگرتووەکان و بە 
دوو ژم��ارەی زۆری هاووڵاتییان کە لە ڕووی 
هەرێمییەوە تێکەڵن جێبەجێ بکرێ: دەوڵەتی 
هەبوو، کە پاش جیابوونەوەی ڕەشپێستەکان 
تەنها دەس��ەڵاتی بەسەر ناڕەش��ەکاندا هەیە؛ 
و دەوڵەتی تازە کە س��نووری دەس��ەڵات و 

شەرعیەتی تەنها ڕەشەکان دەگرێتەوە.
 دووەم، م��ن وای دادەنێم ک��ە تەواوی 
خەڵک مافێکی ئەخلاقییان هەیە کە بەشێکی 
دادگەرانە لە ناوچەیەکی ش��یاوی نیشتەجێ 
بوون لە س��ەر زەوییان هەبێ و گرووپێک لە 
خەڵک کە لە مێژە دانیش��تووی ناوچەیەکن 
مافێکی ئەخلاقییان بۆ درێژەدان بە نیشتەجێ 

بوون لەوێدا هەیە.

ئازادی
 لیبڕالیزم وای دادەنێ کە خەڵکانی گەورەساڵی 
ئاس��ایی هەڵبژێرەران��ی خۆبەڕێوەب��ەرن کە 
لانیکەمی مەرجە تایبەتەکانی ژیری لە بیروڕا 
و کرداردا پێ��ڕەوی دەک��ەن. کەوابوو ئەوان 
ئ��ەو تواناییەیان تێدایە تا لە ژێر رۆش��ناییی 
هۆکارەکاندا بە بیروڕا و ئامانجەکانیاندا بچەنەوە، 
هەتا بڕیارگەلی ش��یاو لە گ��ەڵ ئەم بیروڕا و 
ئامانجانە بدەن و بەمەبەستی کاریگەری دانان 
لە س��ەر ڕەوتی جیهان، بە کردەوە پێڕەوییان 
بکەن. وەها کەس��انێک بەرپرس��ی ئەوەن کە 
لە خۆیانی س��از دەکەن و ئەوەی کە لە گەڵ 
خەڵکی دیکەدا دەیکەن.]7[ کەوابوو دەروەست 
ب��وون بە ئازادیی تاکەکەس��ی ک��ە ڕیگا بە 
تاکەکان ئەدات  تواناکانی ئاماژەپێکراو بە کار 
بهێنن و پەرەی پێبدەن، توخمی س��ەرەکیی 
یەکخس��تن لە هەمەچەشنیی ڕوانگەکانە کە 
نەریتی لیبراڵ لە فەلس��ەفەی سیاسیدا پێک 
دێنێ. »بەش��ە جۆراوجۆرەکانی لیبڕالیزم باس 
لە ڕێب��ازی جیاوازی مەس��ەلەی چۆنیەتیی 
ڕێکخس��تنی کۆمەڵگا بە چەش��نێک دەکەن 
ت��ا بتوان��ێ زۆرترین ئازادی ب��ۆ هاووڵاتیانی 
خۆی دەس��تەبەر ب��کات«.]٨[ کەوابوو ئازادی 

ب��ۆ لیبراڵ��ەکان نەبوونی ڕێگریی��ە لەبەردەم 
بژاردەی تاکەکان س��ەبارەت بە ئەنجام دانی 
ئەو ش��تانەی ئەیانەوێ ئەنجام��ی بدەن. بە 
لیبراڵ��ەکان  ئاناڕشیس��تەکان،  پێچەوان��ەی 
پێیان وای��ە کە دەوڵەت دەتوانێ ئامڕازێک بۆ 
ئازادی  ڕووبەری  زۆرترین  دەس��تەبەرکردنی 
بێت. لیبراڵ��ەکان ڕێگرییەکان��ی دەوڵەت تا 
ئەو جێگایەی کە پێویس��تن بۆ ئازاد کردنی 
تاکەکان، لە سنووربەندیی گەورەتری سروشت 
ی��ان توندوتیژیی کۆمەڵایەت��ی )لیبراڵیزمی 
گەورەت��ری  س��نووربەندیی  و  کلاس��یک( 
سیس��تمێکی ئابووری لەخۆگری نایەکسانیی 
گەورەی ئابووری و بەهۆی ئەوەوە دەسەڵاتی 
سیاسی و کۆمەڵایەتی )لیبڕالیزمی مۆدێرن(، 

پەسەند ئەکەن.]9[
 بە هۆی دەروەس��ت بوونی لیبراڵیزم بە 
ئازادی وەکوو بایەخێکی کۆتایی، لیبراڵەکان 
کۆمەڵ��گای ئایدی��ال وەک��وو کۆمەڵگایەک 
ئەبینن کە »هەرچی زیات��ر لە گەڵاڵەیەکی 
خۆبەخش��انە نزی��ک بێ��ت«.]1٠[ ئەمە بەو 
مانایە نایەت کە ل��ە دەوڵەتی لیبراڵدا هیچ 
س��نووربەندییەک بۆ  ئەوان��ەی خوازیاری 
دەس��تێوەردان ل��ە ئ��ازادی ئەوانی دیکەن 
بوون��ی نیی��ە. ئەمە ب��ەو واتای��ە دێت کە 
تەواوی پێوەندییەکان لە نێوان گەورەساڵانی 
عاقڵمەن��د  ل��ە وەه��ا کۆمەڵگایەکدا دەبێ 
خۆویستانە بێت. لەو کۆمەڵگایانەی وا لە بنەما 
لیبراڵییەکانەوە هەڵکێش��راون، ئەم ڕوانگەیە 
س��ەقامگیرییەوە)ڕێکەوتنەوە(  هەن��دێ  بە 
دەرکەوت��ووە. ل��ە دیمۆکراس��یە لیبراڵ��ە 
لە  تاکێک  پێوەندییەکانی  هاوچەرخەکان��دا 
گ��ەڵ گەورەس��اڵەکاندا � سیاس��ی، کاری، 
ل��ە  خۆویس��تانەیە.   � مێردایەت��ی  و  ژن 
کۆمەڵگای ئەوتۆدا، هاوس��ەری کەسێک لە 
لایان خۆی��ەوە هەڵدەبژێردرێت نەک باوک 
و دایکیی��ەوە؛ کەس��ێک پایەی پیش��ەی 
کەس��ێکی تر هەڵدەبژێرێ یان پێی دەگات، 
کەس بۆ ئ��ەو پلە و پایەیە لە دایک نەبووە؛ 

و دەوڵەتەکان لە پرۆس��ەی هەڵبژاردندا لە 
لایەن بەربژێرانێکەوە کە خۆیان بۆ وەئەستۆ 
گرتن��ی بەرپرس��یاریەتی پێش��نیار ئەکەن 
هەڵدەبژێردرێن. وەه��ا پێوەندیگەلێک نە بۆ 
یەک جار دەس��تەبەر بووگن،  نە ئەوەیە بۆ 
هەڵوەش��اندنەوە نەبن. ت��ەڵاق ڕێگاپێدراوە، 
پیوەندییەکان��ی دامەزراندن و کار و پیش��ە 
ئەتوانرێ کۆتای��ی پێ بێت، ئەتوانرێ دەنگ 
بە لابردن��ی دەوڵەتەکان ب��درێ. هەروەها 
پێوەندیی��ەکان لە نێ��وان هاووڵاتیی بالغ و 
دەوڵەتی س��ەقامگیری لیبراڵ خۆویستانەیە، 
ل��ە بەر ئەوەی ک��ە ئ��ەم هاووڵاتیانە مافی 
ئەوەیان هەیە ک��ۆچ بکەن یان ڕەگەزنامەی 

خۆیان بگۆڕن.
یەکێ��ک ل��ەو بواران��ەی ک��ە ئایدیالی 
خۆویس��تانە بوونی پێوەندییە مرۆیییەکان، لە 
لایان لیبڕالیزمەوە لە تیۆری یان بە کردار کاری 
پێ نەکراوە، هەمان یەکیەتیی خودی دەوڵەتە. 
بەم حاڵەش  وا پێدەچێ کە دەروەست بوون بە 
ئازادیی هەڵبژێرەرانی خودموختار لەمەر ژیان لە 
کۆمەڵگاگەلێکدا کە هەرچی زیاتر لە گەڵاڵەی 
پێویستی  بن،  نزیکتر  خۆویس��تانە)دڵخوازانە( 
بەوەیە کە یەکیەتیی خودی دەوڵەت دڵخوازانە 
بێت و کەواب��وو ئ��ەو جیابوونەوەیە لە لایەن 
بەشێک لە دەوڵەتەوە لە شوێنێکدا کە ئیمکانی 
هەبێ ڕێگاپێ��دراو بێ��ت. دەربڕینێکی نزیک 
لەم بۆچوونەی س��ەرەوە، لە لایان یەکێک لە 
لێدوانە تایبەت و دەگمەنەکانی فەیلەسووفێکی 
لیبڕاڵ}مەبەست کاڕڵ کۆهێنە کە لەخوارەوە 
ئام��اژەی پێدەک��رێ{ ک��ە ئەتوان��رێ لە ناو 
بڵاوکراوەیەکی کە بابەتەکەی شەرعیەتدان بە 
یەکیەتی دەوڵەتە   بدۆزرێتەوە، ئەگەر چی مانا 
و دەلالەتەکەی لە لایان نووس��ەرەوە ئاماژەی 
پێنەکراب��ێ. من ئەم لێدوانان��ەی ژێرەوەم لە 
میشکدایە لە س��ەر کۆمەڵگای دیمۆکڕاتیکی 

لیبڕاڵ لە کاڕڵ کۆهێن:

»هی��چ کۆمەڵگای��ەک ناتوانێ لە س��ەر 

بنەمای زۆر لێکردن بێت. بە زۆرلێکردن 
کۆمەڵەیەک لە تاک��ەکان لەوانەیە ناچار 
بکرێ��ن یان بترس��ێنرێن هەتا ملکەچ و 
گوێرایەڵ ب��ن؛ لە رێ��گای زۆردارییەوە 
ئەوان لەوانەیە لە بەدواداچوونی کۆمەڵگ 
پارێزگاریک��ردن  ب��ۆ   )community(ا
}لە خۆیان{ بتۆقێنرێن. بەڵام سروشتی 
کۆمەڵگ��ەی مەدەنی��ی راس��تەقینە بە 
جۆرێکە کە زەبروزەن��گ ناتوانێ بنەمای 
یەکیەتی بێت. یەکیەتی دەبێ لە س��ەر 

بنەمای ڕەزامەندی دابمەزرێ...«]11[

وەها ڕەزامەندییەک ناتوانرێ لە لایان »باوکانی 
بنیاتن��ەری« کۆمەڵگاوە ب��ۆ جیلەکانی دواتر 
باسی بکرێت. لەبەر ئەوەی، بە پیی لیبراڵیزم، 
باوک و دای��ک ناتوانن لە ڕووی ئەخلاقییەوە 
منداڵەکانیان )بە ڕێوش��وێن یان بابەتێکەوە( 
ببەستنەوە.]12[ بە پێچەوانەی لاك، ئەندامەتی 
لە دەوڵەتێکدا، جارێک کە بە دڵخواز قەبووڵ 
بک��ری، هەتا هەتایی و نەگ��ۆڕ نابێ. چونکوو 
لیبڕالی��زم دەزان��ێ کە تاک��ەکان ناتوانن بە 
دڵنیایی��ەوە پێش��بینیی ئەوە بک��ەن کە لە 
درێژخایەندا چ شتێک لە قازانجی ئەوانە. هەر 
بەو جۆرەی کە فرێدریک شەیک لە وتارێکی 
لە ژێر ناونیشانی »بەرەو لۆجیکێکی لیبڕالیزم« 
هەمیش��ە   »ڕێکەوتن��ەکان  دەکات  ئام��اژە 
دەب��ی بە وریابوونێکی تایبەت��ەوە چاوەدیری 
بکری��ن و ه��ەردەم قابیلی هەڵوەش��اندنەوە 
بن«.]1٣[ دیمۆکراس��ییە لیبراڵ��ەکان نابێ بە 
شێوەیەکی دەس��تووری هەتاهەتایی بن)واتە 
بۆ هەڵوەش��اندنەوە نەبن(، ب��ەو جۆرەی کە 
ئوس��توڕاڵیا هەیە و ویلایەتە یەکگرتووەکانی 
ئامریکا ش��رۆڤەی بۆ دەکرێ کە وابێ. لەبەر 
ئەم��ە، ئەوەندە ل��ە جووڵە خس��تن و فریز 
کردن��ی دۆخی هەب��وو،  جیلێک کە ئازادیی 
هەڵبژاردن��ی خۆی ئەزموون ئ��ەکات، هەوڵ 
ئەدات تا جیلەکان��ی دواتر لە هەمان ئازادی 

بێبەش بکات.

سەرەوەری
بنەماکان��ی  ل��ە  هاوچ��ەرخ،  لیبراڵیزم��ی 
دیمۆکڕاس��ی لیبراڵ��دا دێت��ە دەربڕی��ن کە 
ب��ەو پێی��ە خەڵک س��ەروەرن. ئ��ەم مافی 
حوکمدارێتییە خستنە پاڵ خەڵکە، بە ناچاری 
ڕوونکردن��ەوە ب��ۆ فەکتێکی سیاس��ی ناکات 
یان باس��ی تیۆرێکی یاسایی ناهێنێتە گۆڕێ، 
بەڵکوو بانگەشەیەکی ئەخلاقی دەگرێتەوە.]14[   
خس��تنە پاڵی)انتس��اب( مافی حوکمدارێتی 
ب��ە خەڵ��ک، بانگەش��ەی ئەوەیە ک��ە مافە 
ئەخلاقییەکانی فەرمان��ڕەواکان تەنێ ئەتوانێ 
لە خولقاندن ی��ان لانیکەم پەس��ەندکردنی 
تایبەتەکان  سیاسییە  ڕێکخستنە  دڵخوازانەی 
لە لایان خەڵک��ەوە هەڵینجێت. دەگوتری کە 
هیچ دەس��ەڵاتێکی سیاسی بە بێ رەزامەندی 
دەوڵ��ەت ناتوانێ بوونی ببێ.]15[ لیبڕالیزم بەم 
ڕوانگەیە لە س��ەروەری بە مانای ئەخلاقی، بە 
س��ەرنجدان بە بۆچوونی خۆی س��ەبارەت بە 
تاکەکان وەک��وو هەڵبژێرەرانی خۆدموختاری 
عەقڵانی وەفادارە. پێوەندییەکانی دەس��ەڵات 
)Authority(  لە نێوان وەها کەسانێکدا ناتوانێ 
دیاردەیەکی سروش��تی بێ کە س��ەربەخۆ لە 
خواست و ئیرادەی ئەوان بوونی هەبێ، بەڵکوو 
دەبێ ل��ە لایان ئەوان��ەوە خولقابێ، لەهەموو 
ڕیککەوتنێک��دا، ئەم��ە دەبێ س��ەبارەت بە 
ئۆتۆریتەی سیاسی وەکوو مافێکی ئەخلاقی بۆ 
حکوومەت کردن و ئەرکێکی ئەخلاقی لەمەڕ 
گوێڕاێەڵی بۆ دەوڵەت ، بە هەمان ڕادەی هەر 
پێوەندییەکی دەسەڵاتی دیکە لە نیو خەڵکی 

گەورە ساڵدا کاری پێ بکرێ.]1٦[
لیبڕالیزم  ب��ەوەی ک��ە  بە س��ەرنجدان 
کەس��ەکان وەکوو هەڵبژێرەرانی خۆدموختار 
تاکەگەرایانەیە.  فەلس��ەفەیەکی  لێدەکا،  چاو 
سەروەریی خەڵک  ناتوانێ  لە بنەڕەتدا موڵکی 
گشتی بێت کە بەم پێیە تەنها ئەتوانێ لە لایان 
هەموو هاووڵاتیانی دەوڵەتێکی مەوجوود، لە ناو 
سنوورە هەرمانە نەگۆڕەکاندا بە کار بهێندرێت. 
لەب��ری ئەوە، ئەم س��ەروەرییە دەبێ لە مافە 

ئەخلاقییەکانی تاکەکان بە مەبەستی بڕیاردان 
س��ەبارەت بە پێوەندییە سیاسیەکانیان پێک 
بێت. لیبرالیزم ئەمە بە تاکەکانی لە ڕیگای بە 
فەمی ناس��ینی مافەکانیان سەبارەت بە کۆچ 
کردن و گۆڕینی ناس��نامەی نەتەوەییان ڕەوا 
دەبینێت.  بە سەرنج دان بەم گریمانەیەی کە 
لە س��ەرەوە وترا، خەڵکێک کە بە شێوەیەکی 
س��وننەتی ناوچەیەکیان داگیر کردووە، مافی 
ئەوەیان هەیە کە درێژە بە نیش��تەجێ بوونی 
خۆیان لەو ناوچەیە بدەن و هەرچۆنێک بێت 
بە سەرنج دان بەم ڕاس��تییە کە ئێستا هیچ 
بەشێکی ش��یاوی نیش��تەجێ بوونی زەوین 
نەماوە کە لە ژێر حوکمی دەوڵەتێکدا نەبێت، 
لیبراڵیزم هەروەها دەبێ ئەمە پیشکەش بکەن 
کە ئەو گرووپانەی کە لە ناوچە و هەرێمێکدا 
کۆ بوونەتەوە و نیش��تەجێ بووگ��ن، بتوانن 
س��ەروەریی خۆیان بە کاربێنن. بە واتایەکی 
دیکە مافی ئەخلاقیی خۆی��ان لەمەڕ دیاری 
کردنی پێوەندییە سیاس��ییەکانیان لە ڕیگای 
جیابوون��ەوە ب��ە کاربێن��ن. لیبڕالیزمی تاک 
گەرایانە دەبێ ش��رۆڤەیەکی تاک گەرێتی لە 

مافی حوکمدارێتیی خەڵک بێنێتە ئاراوە.

حوکمیزۆرینە
ئابڕاهام لینکۆڵن لە یەکەمین وتاردانی خۆیدا 
بە ش��ێوەیەکی جیددی بەڵگەی هێنایەوە کە 
مەس��ەلەکانی پێوەندیدار بە جودایی خوازی 
دەبێ بە پێی بنەمای زۆرینە چارەسەر بکرێ:

ب��ە س��انایی، ئایدی��ای س��ەرەکیی 
جیابوونەوە ماکی ئانارشییە. »زۆرینە« 
ک��ە ل��ە ڕێ��گای س��نووربەندی و 
کۆنتڕۆڵەکانی یاسای بنەڕەتییەوە جڵەو 
کراوە و هەمیش��ە لەگەڵ گۆڕانکاریی 
بیروڕا و هەس��ت و سۆزەکانی خەڵک 
بە ئاسانی دەگۆڕێ، تەنها حوکمداری 
ئازادە.  نەتەوەیەک��ی  ڕاس��تەقینەی 
هەرکەسێک کە ئەوە پەسەند نەکات 

ل��ە زەروورەتەوە بەرەو ئانارش��ی یان 
س��ەرەڕۆیی هەڵدەف��ڕێ.  یەکیەتی 
نامومکین��ە؛  یاس��ای کەمینە وەکوو 
ڕێککەوتنێکی هەمیشەیی، بە تەواوی 
ناڕەوای��ە؛ کەوابوو بە نەفی کردنەوەی 
بنەمای زۆرینە، ئانارشی یان زۆرداری  
لە هەندێ فۆرمدا هەموو ئەو ش��تەیە 

کە دەمێنێتەوە.]17[

من لەگەڵ ئەوەدا هەم کە بنەمای زۆرینە دەبی 
جوداییخوازی  مەس��ەلەی  چارەسەرکردنی  لە 
هەندێ دەور بگێ��ڕێ، ئەگەر بمانەوێ بە پێی 
بنەماکانی لیبڕال دیمۆکراتیک چارەسەر بکرێ 
)و لە بەش��ی دواتر دا پیش��ان ئەدرێ کە ئەم 
دەورە چیە(.  بەڵام بەڵگەهێنانەوەی لینکۆڵن بۆ 
حوکمی زۆرینە، مەودای بنەمای زۆرینە لە ناو 
لیبراڵ دیمۆکڕاسیدا، بە دوو ڕێگا کە ڕاستەوخۆ 
لە گەڵ مەس��ەلەی جیابوونەوە لە پێوەندیدان، 

}لە قەوارەی خۆی{ فراوانتر ئەکات. 
یەک��ەم، بەڵگەهێنان��ەوە وای دادەنێ��ت 
ک��ە هەر کەمینەیەک لانی ک��ەم لە بنەمادا، 
دەتوان��ێ لە وڵاتێک��ی دیاریک��راودا ببێ بە 
زۆرینە. بەڵام هەروەک محەمەد عەلی جیناح 
بەر لە جیابوونەوەی پاکس��تان و هیندستان 
ئاماژەی پێ کردووە، ئەمە هەمیشە بەم جۆرە 
نیە.]1٨[ ئەگەر جیاوازییە » بەربڵاو و قووڵەکان، 
کەمینە و زۆرینە لە یەکتر جیابکەنەوە و هیچ 
ئیمکانێکی ڕاس��تەقینە ب��ۆ بوونی کەمینە بە 
زۆرینە بوونی نەبێ، لەوانەیە کەڵک وەرگرتن 
ل��ە بنەمای زۆرینە ش��ەرعییەتی نەبێ. جگە 
لەمە، ئەگەر کەمینە لە ڕووی جوگرافیاییەوە 
لە ناوچەیەکدا کۆ بووبێتەوە}خاوەن هەرێمی 
خۆی بێت{ و حەزی لە ژێردەس��تیی زۆرینە 
نەبێ��ت، بنچینەیەک کە بناغ��ەی  بنەمای 
زۆرینەیە، واتە ڕێزگرتن لە مافە سیاسییەکانی 
هەموو کەس��ەکان، بە ڕێگەپێدان بە کەمینە 
ب��ۆ جیابوونەوە و دامەزراندنی دەوڵەتی خۆی، 
باشتر خزمەت ئەکرێ. بە کورتی لە شوێنێکدا 

ک��ە کەمین��ە هەرێمێکی گونج��اوی هەیە، 
وڵامێکی شیمانەیی بە »ستەمکاریی زۆرینە«، 
وڵامێک کە لە لایان جان.ئێس��توارت میلەوە 

پشتگوێ خرا، جیابوونەوەیە.
بانگەشەیە  ئەم  لینکۆڵن  بەڵگەهێنانەوەی 
لە خۆدەگ��رێ کە حکوومەت کردن لە لایان 
کەمینەوە، حەتم��ەن زۆردارانە دەبێت. بەڵام 
ئەگ��ەر کەمینە ل��ە ڕووی ناوچەیی��ەوە بە 
ڕادەی پێویست لە هەرێمێکی دیاریکراودا کۆ 
بووبێتنەوە، ئەوە ئەتوانێ لە ڕێگای جیابوونەوە 
وەکوو زۆرینە بە سەر خۆیدا فەرمانڕەوایی بکات 
و بە بێ ئەوەی پێویست بکات بە شێوەیەکی 
زۆردارانە بە س��ەر زۆرینەدا ل��ە ناو قەوارەی 
سیاس��یی گەورەتری پێش��وو حوکم بکات. 
لینکۆڵن هەڵبەت، جیگرەوەی جوداییخوازی بە 
هۆی ئەوەی کە »جیابوونەوە ماکی ئاناڕشییە« 
ڕەد دەکات��ەوە.  تەنه��ا بەڵگەی ئ��ەو بۆ ئەم 
بانگەشەیە ئەمەیە کە »ئەگەر کەمینەیەک لە 
وەها دۆخێکدا، لەبری ڕێککەوتن و ڕەزامەندی 
جیا ببێتەوە، ئەوا ئەوان پێشینەیەک دروست 
ئەکەن کە بە ن��ۆرەی خۆی ئەوانیش دابەش 
و مایەپ��ووچ ئ��ەکات؛ کەمین��ەی ئەوانیش 
هەرکات زۆرینە پەسەندی نەکات کە لە لایان 
 وەه��ا کەمینەیەکەوە کۆنت��رۆڵ بکرێت، جیا 
دەبن��ەوە«. ]19[ م��ن ڕای خۆم لە س��ەر ئەم 
»تی��ۆری دۆمین��ۆی جیابوونەوە« لە بەش��ی 

سیهەم دا دەرئەبڕم.
لینکۆڵ��ن،  بەڵگەهێنان��ەوەی  دووەم، 
جیاوازیی نێوان دوو جۆری جیاوازی بڕیاردان، 
ک��ە گرووپێ��ک لەوانەیە بیدات پش��تگوێ 
ئەخات: بڕیارەکان سەبارەت بەو یاسایانەی کە 
ڕێکخراوێک دەبێ بیبێ، بە سەرنجدان بەوەی 
کە گرووپێک لە خەڵک دەیانەوێ رێکخراوێک 
پێ��ک بێنن و بڕیار دان لە س��ەر ئەوەی کە 
ئاخۆ گرووپێ��ک لە خەڵک دەیان��ەوێ ببنە 
یەک ڕێکخراو }یان ن��ا{.  ئەگەر گرووپێک 
لە دیمۆکڕاتەکان دەیانەوێ ببنە کۆمەڵەیەک، 
ئەوان هەروەها دەبی بەوە قایل بن کە هەندێ 

لە مەس��ەلەکان بە دەنگی زۆرینە چارەس��ەر 
بکەن. ت��ا ئێس��تا لینکۆڵن ڕاس��ت دەکات. 
بەڵام ج��ۆری دووەمی بڕی��اردان: ئەوەی کە 
ئاخ��ۆ ئەم گرووپ��ە ل��ە درێژەدا}بیانەوێ بۆ 
هەمیش��ە{  یەک ئەنجوم��ەن بن یان نەبن، 
ناتوانری هەمیشە بە شێوازێکی ئیلزامهێنەری 
ئەخلاق��ی  لە لای��ان دەنگی زۆرین��ە لە ناو 
هەموو ئەندامانی گرووپەکەدا بریاری لە سەر 
بدرێ. ئ��ەوە ل��ە بەڵگەهێنانەوەکانی ئازادی 
و س��ەروەری پێڕەوی دەکات ک��ە دەڵێ، لە 
ئەگ��ەری بوون��ی جوداییخ��وازەکان، ئەوان 
دەبێ ڕێگاپێ��دراو بن هەتا ئ��ەو هەرێمە لە 
دەوڵەتی مەوجوود کە ل��ەودا ڕێفڕاندۆمێکی 
جواداییخوازانە بەڕێ��وە دەچێ دیاری بکەن. 
)ئەم بانگەش��ەیە لە بەشەکانی سێ و چواردا 
پ��ەرەی پ��ێ دەدرێ و تایبەتمەندییەکان��ی 
دیاری دەک��رێ(.  لەبەرئەوەی ئەگەر تەواوی 
هاووڵاتیان��ی دەوڵەتی هەب��وو، بۆیان هەبا لە 
ڕێفڕاندۆمدا دەنگ بدەن، ئەوان دەیانتوانی وە 
پێش��ی جوداییخوازەکان بکەون و یەکیەتیی 
دەوڵەت لەوە بەدوا دڵخوازانە نابێت و هەروەها 
جوداییخ��وازەکان لەو ب��ارەدا نابن کە بتوانن 
بەش��ی خۆیان لە سەروەریی سیاسی و مافی 
کۆتاییی خۆیان ب��ۆ دیاری کردنی پێوەندییە 

سیاسییەکانیان بە کار بێنن.
من بەڵگە هێنانەوەیەک بەم بانگەش��ەیە  
کە دەڵ��ێ جوداییخ��وازەکان بۆی��ان هەبێ 
ناوچەیەک دیاری بکەن کە لەودا ڕێفڕاندۆمی 
سەربەخۆیی بەڕێوەبچێ، زیاد ئەکەم  کە}ئەم 
بەڵگ��ە هێنانەوەیە{ ل��ە بەڵگەهێنانەوەکانی 
پێوندیدار بە ئازادی و س��ەروەری جیاوازە.  وا 
پێدەچێ ک��ە تەنها دوو ڕیگا ب��ۆ ئەوەی کە 
دەنگی زۆرینە بتوانێ هۆکارێکی ئەخلاقی بۆ 
قەبووڵکردن��ی ئەنجامی دەنگەکان بێت بوونی 
هەیە. یەک��ەم، ئەگەر گرووپێک لە خەڵک لە 
سەر چارەس��ەر کردنی کێشەیەک بە دەنگی 
زۆرینە ڕێک بکەون، ئەم ڕێککەوتنە هۆکاری 
ئەخلاقی ب��ۆ قەبووڵکردن��ی ئەنجامەکان بۆ 

هەموو لایەنەکانی ڕێککەوتن چ بە بەڵی یان نا 
بە زۆرینە و یان هەردەنگی سپی ئەخولقێنێ. 
ب��ەڵام دووەم، لەوانەیە باروودۆخێک لە ئارادا 
ب��ێ کە ل��ەو باروودۆخەدا ئەم ڕاس��تییە کە 
بڕیارێ��ک بە دەنگی زۆرین��ە گیراوە هۆکاری 
ئەخلاقی بۆ قەبووڵ کردنی بڕیارەکە تەنانەت 
بۆ ئەوانەی وا لەگەڵ ئەوەدا نین کە بڕیارێک 
لەم ڕیگای��ەوە بگیرێ ب��ە دی دێنێ.  ئەمە 
لەوانەیە بە جۆرێک بێت کە تەنانەت ئەگەر)1( 
گرووپێکی خەڵک هەبێ کە هیچکامیان بۆیان 
نەبێ گرووپەکە بە جێ بێڵن، )2( بڕیارێک کە  
هەموو ئەندامانی گرووپ دەبێ بیس��ەلمێنن 
ب��ۆ هەموویان بدرێ��ت، و )٣( دەنگی زۆرینە 

ڕێبازێکی دادپەروەرانە بۆ بڕیاردانە.
 وای دابنێ��ن کە ئەم بارودۆخانە جێگای 
ڕەزامەن��دی  بێ��ت، ئەگەر نەخۆش��ینێکی 
قابیل��ی  ب��ەڵام  بەتەش��ەنە  مەترس��یدار، 
چارەسەرکردن لە نێوان گرووپێک لە خەڵک 
کە لە دورگەیەکدا گیری��ان خواردووە بوونی 
هەبێت. جارێکی تر وای دابنێن کە ش��ێوازی 
بەربەرەکانێ لە گەڵ ئەم نەخۆشینە لە ڕیگای 
دەنگی زۆرینەوە پەس��ەند دەکرێ بەڵام ئەوە 
کەمینەی��ە کە بڕیاردان بەم ڕێگایە پەس��ەند 
ن��اکات و دەنگدان بایکۆت ئەکات. واپێدەچێ 
کە لەم بارودۆخەدا، دژبەران  بۆ پێڕەوی کردن 
لە ڕێبازی پەس��ەندکراو ب��ە دەنگی زۆرینە 
ه��ۆکاری ئەخلاقییان هەیە. ب��ەڵام تەنانەت 
ئەگ��ەر بابەتی وەکوو ڕێ��گای دووەم لەئارادا 
بێ کە لەودا دەنگی زۆرینە بتوانێ بەڵگەیەک 
بۆ قەب��ووڵ کردن��ی  ئەنجامەکانی دابهێنێ، 
ئاش��کرایە کە ئەم ڕێگایە زۆرب��ەی کاتەکان 
لەگەڵ  باروودۆخی جوداییخوازی ناگونجێت.  
زۆربەی ج��ارەکان، لە وەه��ا باروودۆخێکدا، 
هەلومەرجی ژمارە )1( جێ��گای ڕەزامەندی 
نیە، واتە دژبەرەکان دەتوانن خۆیان لە گرووپی 

گەورەتر لە ڕیگای جیابوونەوە بگوازنەوە.
ک��ە  نموونان��ەدا  ل��ەو  پێی��ە،  ب��ەم 
جوداییخ��وازەکان بتوان��ن گرووپێکی هەبوو 

بە جێ بێڵ��ن، کەڵک وەرگرت��ن لە بنەمای 
زۆرین��ە هۆکاری ئەخلاقی بۆ پەس��ەندکرنی 
ئەنجامەکانی دەنگدان دروس��ت ئەکات؛ تەنها  
ل��ەو ئەگەرەدا کە ئ��ەوان ڕەزامەندیی خۆیان 
س��ەبارەت بەوەی ک��ە کێ دەتوان��ێ مافی 
دەنگدان��ی لە ڕێفڕاندۆم��ی جوداییخوازەکان 
هەبێ دەربڕیب��ێ. هەڵبەت ئاس��ایییە ئەوان 
پێداگری لەسەر ئەوە بکەن کە مافی دەنگدان 
تەنها دانیش��توانی ئەو ناوچان��ە بگریتەوە کە 
لەواندا هیوای گەیش��تن بە دەنگی زۆرینە بۆ 

جیابوونەوەیان لێ دەکرێ.
لە کۆتایی بەشی یەکەمدا، من بانگەشەم 
کرد کە دەکرێ بە هۆکاری بوونی س��تەم و 
س��ەرکوت یان بە هۆی مافی دیاری کردنی 
چارەنووس��ی نەتەوەییە، پاساو بۆ جیابوونەوە 

بهێنرێتەوە.
ئەگ��ەر بەڵگەهینانەوەکان��ی ئەم بەش��ە 
دروس��ت بن، ئەمج��ار، ئەگ��ەر جیابوونەوە 
مومکی��ن بێت، بە پێی لیبڕالیزم ئەوا دەتوانێ 
ڕێگاپێدراو بێت؛ تەنانەت ئەگەر خاوەنی وەها 
پاس��اوێکی ئەخلاقی نەبێ. ب��ە واتای دیکە، 
لە ش��وینێکدا کە دەلوێ دەب��ێ ڕێگاپێدراو 
بێ��ت، لەبەرئەوەی گرووپێکی جوداییخواز کە 
ئارەزووی جیابوونەوە دەکات بە ڕادەی پێویست 
بەهێز هەیە هەتا بە شێوەیەکی سەرکەوتووانە 
ل��ە چالاکیی��ە سیاس��ی � کۆمەڵایەتیی��ە 
ڕێکخراوەکان، کە بۆ گەیش��تن بەو مەبەستە 
پێویستن، بەشداری بکات. ئەم چالاکییانە بە 
زۆری وەه��ا لێکدراو، ئەس��تەم و درێژ دەبن 
کە جیابوونەوە ئەنجامی هەوەس��ێکی کاتیی 
گرووپێک ناب��ێ. بۆ ڕێگاپێدان بە جیابوونەوە، 
تەنها ب��ە هۆکارگەلی ئەخلاقی وەکوو زوڵم و 
س��تەم یان مافی دیاری کردنی چارەنووسی 
نەتەوەیی، بەڵام نەک بەم هۆکارە کە بە قووڵی 
ویس��تراو بێت و لە ڕێگای چالاکیی سیاسی 
پێویستەوە هەوڵی بۆ بدرێ، واپێدەچێ لەگەڵ 
بەڵگەهێنانەوەکان��ی پیوەندی��دار بە ئازادی، 

سەروەری و حوکمی زۆرینە نەگونجێ.

جگەلەم��ە، بە پێی بنەم��ا لیبراڵییەکان، 
جیابوونەوە لە ش��وێنێکدا کە ئیمکانی هەبێ 
دەبێ ڕێگاپێدراو بێ، تەنانەت ئەگەر بە ڕیگای 
دیاریکراو پەسەند نەکرابێت. کەوابوو لەوانەیە لە 
گەڵ لۆرد ئەکتۆن و پیێڕ ترۆدۆ هاوڕایی بکرێ 
ک��ە دەولەتگەلی فرەنەت��ەوە لە دەوڵتی یەک 
نەتەوە باش��ترن.]2٠[ لەوانەیە هەروەها لە گەڵ 
هەندێ لە نەتەوەخ��وازەکان هاوڕایی بکرێت 
کە واباشترە کە هەموو ئەندامانی نەتەوەیەکی 
فەرهەنگی ئەندامی یەک دەوڵەت بن. بەڵام بە 
پێی بنەما لیبراڵییەکان، وەها پەسەندکردنێک 
ناتوانێت لە ڕوانگەی ئەخلاقییەوە بۆ پاس��اوی 
پێ��ش گرتن��ی زۆرەمل��ی ب��ە جیابوونەوەی 
ل��ە دەوڵەتێک��ی فرەنەتەوە یان  نەتەوەیەک 
بەش��ێکی نەتەوەیەک ل��ە دەوڵەتێکی یەک 
نەتەوەی��ی بەس بێ. پێش گرتنی بە زۆرەملی 
ل��ە جیابوون��ەوەی گرووپێک لە گ��ەڵ بنەما 
لیبڕالیی��ەکان بەم هۆکارە کە س��ەربەخۆیی 
بە قازانجی ئ��ەو گرووپە نی��ە ناگونجێ. ئەم 

مەسەلەیە بە مانای باوک سالارییە.
کەواب��وو، جۆری ئ��ەو جیابوونەوانەی کە 
دەب��ێ  بە پێ��ی تیۆریی لیب��راڵ ڕیگاپێدراو 
بن بەڵام لەوی��ش بەربڵاوترن، ئەو جۆرانە لە 
جیابوونەوەن کە پاس��اوی ئەخلاقییان هەیە 
و هەروەه��ا ئەوانەی وا خ��وازراون. بەڵام بە 
دڵنیایی��ەوە بە کردەوە بەش��ێک لە وڵاتێک، 
بەدەگمەن حەزی ل��ە جیابوونەوەیە، مەگەر 
ئ��ەوەی کە هۆکاری بە هێزی بۆ ناڕازی بوون 
لە باروودۆخی ئێس��تا هەبێ. بۆچی گرووپێک 
دەیان��ەوێ لەوەه��ا باروودۆخێک��دا، ب��ەرەو 
چەرمەس��ەریی گ��ەورەی تێکدانی یەکیەتی 
وڵات بڕۆن، ئەگەر لەگەڵ بەربەست و ستەمی 
ئابووری  خراپ��ی  باروودۆخ��ی  کولت��ووری، 

بەرەوڕوو نەبن؟

بەشیسێهەم
ئاخ��ۆ بنەمای جیابوونەوە، کە من بانگەش��ە 
دەک��ەم  ل��ە لیبڕالیزم��ەوە دێ، دەتوان��ێ 

ب��ە ش��ێوەیەکی گونج��او ل��ە باروودۆخی 
ڕاستەقینەدا جێبەجێ بکرێ؟ من بانگەشەی 
ئەوە دەک��ەم کە هەر گرووپێک��ی جێگیر و 
کۆب��ووەوە لەناوچەیەکدا، کاندیدایەکی بەهێز 
بۆ جیابوونەوەی ڕێگاپێدراوە. ئەوەی کە ئاخۆ 
داخوازیی جیابوونەوە بە هەند وەربگیرێت، بە 
دڵنیاییەوە پێوەندیی ب��ەم بابەتەوە هەیە کە 
داخۆ زۆرینەی خەڵکی دانیش��تووی  هەندێ 
ناوچ��ە، خوازی��اری جیابوونەوە ب��ن. بەڵام 
ئەگەر، هەرێمی جێگای باس، بە ش��ێوەیەکی 
س��ەربەخۆ ل��ە بنەم��ای زۆرین��ە، قابیل��ی 
ناس��ینەوە)دانپێدانان(  نەبێ��ت، بۆ نموونە بە 
س��ەرنجدان ب��ەوەی کە هەرێم��ی وڵاتێکی 
دیاریک��راو لەناو فێدراس��یۆنێک یان ئەوەی 
ک��ە هەرێمێک کە بە ش��ێویەکی نەریتی لە 
لایان نەتەوەیەکی دیاریکراو لەناو دەوڵەتێکی 
بەس��ەردا گی��راوە،  فرەنەت��ەوەدا دەس��تی 
لەوکاتەدا، واپێدەچێ بنەمای زۆرینە لەوانەیە 
ئەنجامی پێکناکۆکی لێ بکەوێتەوە.]21[ ڕێگەم 
پێ بدەن ئەمە ڕوون بکەمەوە. لێگەڕێن}وای 
دانین{ لەوێ بزاوتێک��ی جیابوونەخوازانە لە 
ویستێریای باکوور، واتە هەرێمێک لە دەوڵەتی 

ویستێریا بوونی ببێ.
ویستێریای  زۆرینەی  گشتپرسییەکدا،  لە 
باکوور دەنگ بە جیابوونەوە دەدەن.  کەوابوو 
لەوانەیە، ویستێریای باکوور دەبێ ڕیگای پێ 
بدری هەت��ا جیا بێتەوە. بەڵام وای دانێن کە 
لەوێ هەروەه��ا ناوچەیەک لە وێس��تێریای 
باکووریش ببێ کە ناوی وێستیریای باکووری 
رۆژئ��اوا بێت ک��ە لەوێدا دەنگ��ی زۆرینە بە 
دژی جیابوون��ەوە بێت. کەوابوو لەوانەیە نابێ 
وێستێریای باکوور ئیجازەی ئەوەی هەبێت کە 
ئەو بەش��ە لە دەڤەری خۆی سەربەخۆ بکات. 
ب��ەم پێیە واپێدەچێ بنەمای زۆرینە ئەنجامی 
ناتەب��ا بەدەس��تەوە ئەدا، مەگ��ەر ئەوەی کە 
بتوانرێ هەرێمی خ��اوەن توانای جیابوونەوە، 
بە شێوەیەکی س��ەربەخۆ لە بنەمای زۆرینە، 
دیاری بکرێ، کە بۆ دەس��ت نیش��ان کردنی  

ئەوەی ئاخۆ پێش گریمان��ەکان بۆ ئیجازەی 
جیابوونەوە بوونی هەیە کەڵکی لێ وەربگیرێ.
ئەتوانرێ ئەم کێش��ەیە لە ڕێگای کەڵک 
وەرگرتن لە بنەم��ای زۆرینەی »دووپاتە بوو« 
چارەس��ەر بکرێ. لێگەرێن بزاوتی جیابوونەوە 
خواز، ب��ۆ نموونە ویس��تێریای باک��وور ئەو 
هەرێمە دیاری بکات کە دەبی گشت پرسیی 
تێدا بەڕێ��وە بچێ. وای دانێ��ن زۆرینەیەک 
بۆ جیابوونەوە هەب��ێ و ئەم جیابوونەوەیەش 
لەبنەم��ادا ڕێگاپێ��دراو بێ��ت. ئێس��تا هەر 
ناوچەیەک لە ویس��تێریای باک��وور دەبێ بە 
نۆرەی خۆی ڕێگای پ��ێ بدرێت هەتا دەنگ 
بەوە بدا ئاخۆ دەیهەوێ لە ویستێریای باکوور 
جیا بێت��ەوە )و ئەگەر بیهەوێ لەگەڵ ئەوەی 
کە لە ویس��تێریا ماوەتەوە بمێنێتەوە(. ئەگەر 
زۆرینەی خەڵکی باکووری رۆژئاوای ویستێریا 
نایانەوێ بەش��ێک لە دەوڵەتی س��ەربەخۆی 
ویس��تێریای باکوور بن، ه��ەر ناوچەیەک لە 
ویس��تێریای باکووری رۆژئاوابە نۆرەی خۆی 
دەتوان��ێ لەم��ەڕ جیابوون��ەوە ل��ە باکووری 
رۆژئاوای ویس��تێرا دەنگ بدات و هەتا دوایی. 
ئ��ەم کەڵک وەرگرتن ل��ە دووپاتە کردنەوەی 
بنەم��ای زۆرینە ل��ە هەرێمی دەستنیش��ان 
کراو لە لای��ان بزاوتێکی جیابوونەوە خوازەوە، 
دەب��ێ ئەنجامێکی تەب��ا و یەکلاکەرەوەی بە 
دواوە ب��ێ. ئەمە گەڕانەوەیەک��ی چەوتی بۆ 
دواوە لێناکەوێتەوە. گەڕانەوە بە ش��ێوەیەکی 
لۆجیک��ی چەوت و ش��ەڕەنگێز نیە، چونکوو 
ناتوان��ێ واوەتر ل��ە سیاس��ەتێکی دوولایەنە 
زیات��ر ب��ڕوات. ئەمە لە ڕووی کردەییش��ەوە 
کارێک��ی ش��ەڕەنگێزانە نییە. ئ��ەو بەڵگە و 
نموونە کەمانەی وا لە سەر جیابوونەوە هەن، 
ئەو ش��تەی بەمدواییانە پێی دەوترێ »تیۆری 
دۆمینۆی جیابوونەوە« ناس��ەلمێنن، واتە ئەم 
بانگەشەیە کە جیابوونەوەیەکی سەرکەوتووی 
س��ەرەتایی، لەوانەیە زنجیرەیەک جیابوونەوە 
ب��ە دوای خۆیدا بێنێ کە یەکەی سیاس��ی 
نەگونجاوی لێ دەکەوێتەوە.]22[ ژمارەیەک لە 

جیابوونەوەی ناکۆلۆنیالی یاس��ایی لە سەدەی 
بیس��تەمدا وەدیهاتوون. بۆ نموون��ە، نەرویج 
لە س��اڵی 19٠5 لە س��وید  و ئایس��لەند لە 
1944 ل��ە دانیمارک جیابووەوە. بە دوای ئەم 
لەدەوڵەتە  زیاتر  جیابوونەوانە، جیابوون��ەوەی 
تازە سەربەخۆکان یان لە دەوڵەتەکانی دایک 
نەهاتن��ە ئ��اراوە. هەڵبەت دەب��ێ بزانرێ کە 
ڕوانگەیەکی ئازادانەتر سەبارەت بە جیابوونەوە 
لەچاو ئەوەی ئێستا هەیە، لەوانەیە ببێتە هۆی 
ئەوەی ک��ە ژمارەیەکی زیات��ری جیابوونەوە 
ڕووبدەن. بەڵام هۆکاری کەم هەیە بۆ ئەوەی 
وای دانێین وەه��ا ڕەفتارێک، ژمارەیەکی زۆر 
قەوارەی سیاسیی نەگونجاو و سەیروسەمەرەی 
لێ دەکەوێتەوە. لەبەر ئەوەی کە خەڵک هەر 
وا سووک و ئاسان یەکیەتیی دەوڵەتی هەبوو، 
تێک نادەن. بە تایبەت��ی ئەگەر ئەم تێکدانە 
بە قازانجی خۆیان نەبێ و ئەگەر ئەو س��کاڵا 
و گازندانەی کە جیابوونەوەیان لە لا ش��یرین 
دەکات بە دادپەروەری و هاودڵییەوە لەگەڵیان 
هەڵس��ووکەوت بکرێ. بێجگە لەمە، جیاییی 
سیاس��ی لە یەک ئاس��تدا ئەتوان��ێ لەگەڵ 
تێکەڵکردنی ئابووری)و سیاسی( لە ئاستێکی 
دیکە پێکەوە ڕوو بدەن. باسکەکان دەیانتوانی 
لە ئیسپانیا جودا ببنەوە، لە حاڵێکدا هەروەها 
لە گەڵ ئیسپانیاشدا تێکەڵی جڤاتی ئابووریی 
ئەورووپا دەب��وون. هەرچۆنێک بێت لەوانەیە 
ترس ل��ە باڵکانی��زە ب��وون تاڕادەیەکی زۆر 
وەهم��ی و خەیاڵ��ی بێت. ئاڕ. ئ��ەی. داڵ و 
ئی. ئ��اڕ. تۆفت پیش��انیان داوە کە لە نێوان 
قەب��ارەی دەوڵەتەکان و  داهاتی ناخالیس��ی 
نەتەوەییان )GNP(، یان تواناییان بۆ بەردەوام 
بوون وەکوو قەوارەی س��ەربەخۆی سیاس��ی، 

پێوەندیی مانادار بوونی نیە.]2٣[
ئاخۆ کەڵک وەرگرتن��ی »دووپاتە بوو« لە 
بنەم��ای زۆرین��ە بۆ دیاری کردنی س��نوورە 
سیاس��ییەکان، لە ڕووی تیۆریکەوە  باڵکیش، 
بەڵام ل��ەڕووی کردەییەوە ناواقیعیە؟ باش��ە، 
س��ەرنج بدەن کە چۆن سویسییەکان لەگەڵ 

جوورا )Jura(، ناوچەیەکی کاتۆلیکی فەڕەنسی 
زمان لەناو کانتۆنی بێرنی پرۆتێستانی ئاڵمانی 
زمان هەڵس��ووکەوتیان کردووە. )فێدراسیۆنی 
سویس پێکهاتوو لە کانتۆنەکانە، کە لە خۆگری 
ناوچ��ەکان و ئەوانیش ل��ە کۆمۆنەکان پێک 
هاتوون(. لە ناوچەی جوورا لە ساڵی 1٨15وە، 
واتە کاتێک کە ب��ە کانتۆنی بێڕنەوە لکێندرا 
هەستی جودایی خوازی بوونی بووە. لە ساڵی 
1977 دا ح��ەوت ناوچەی جوورا لە کانتۆنی 
بێرن ڕێگایان پێدرا هەت��ا دەنگ بدەن ئاخۆ 
دەیانەوێ لە بێرن جیا ببنەوە. بیرتان نەچێ، 
تەنها ناوچەکانی جوورا دەنگیان دا نە گش��ت 
کانتۆنەکە. لەوێ زۆرینە لایەنگری جیابوونەوە 
بوون. بەڵام لە سێ ناوچە لە حەوت ناوچەکانی 
جوورا، زۆرینە دژی جیابوونەوە بوون. لە ساڵی 
197٨ ئەم س��ێ ناوچە بە تەنهایی دەنگیان 
دایەوە و بە دەنگی زۆرینە بڕیاریان دا لەگەڵ 
کانتۆنێ بێڕن بمێننەوە. دواتر هەرلەوساڵەدا، 
چوار ناوچەکەی تر، کانتۆنی نوێی جوورا یان 
پێ��ک هێنا.  لەو کاتەوە، پاش��ان یەکێک لە 
کۆمۆنەکان��ی کانتۆنی جوورا، لەمانەوە لەگەڵ 
کانتۆنەکەدا، ناڕازی بووە و هەندێ پێشبینیی 
بۆ ئ��ەم کانتۆنە هەی��ە کە ب��ە ئەنجامدانی 
ریفڕاندۆمێک بڕیار بدات کە ئاخۆ لە گەڵ ئەم 
کانتۆنە بمێنێتەوە یان دووبارە ڕەگەڵ کانتۆنی 

بێڕن بکەوێتەوە.

بەشیچوارەم
ئەگ��ەر بانگەش��ەی س��ەرەکیی ئ��ەم وتارە 
دروس��ت بێت، لیبڕالیزم وا دەخوازێ کە هەر 
گرووپێکی کۆوەبوو ل��ە هەرێمێکدا کە لەناو 
دەوڵەتێکدان،  دەب��ێ بتوانن }لەو دەوڵەتە{ 
ج��ودا ببن��ەوە، ئەگ��ەر خۆی��ان بیانەوێ و 
ئەگەر ئەو جیابوونەوەی��ە لە ڕووی ئەخلاقی 
و کردەییەوە ڕیی تێ بچێت. دەس��ت نیشان 
کردن��ی تایبەتمەندیی تەواو لەو باروودۆخەی 
کە جیابوونەوە نامومکی��ن دەکات، واوەتر لە 
پانتایی هەوڵێکی س��ەرەتایی بۆ سەرقاڵبوون 

بە بابەت��ی جیابوونەوەیە. لەوانەیە ئەوە بەهیچ 
کلۆجێک کردەیی نەبێت. هێشتاش دەتوانرێ 
هەن��دێ هەلوم��ەرج پێش��نیار بکرێ��ن. ئەو 
مەرجان��ەی کە لەوانەیە ڕێگا ب��ە جیابوونەوە 

نەدەن دەتوانن ئەمانەی خوارەوە بن:
1 ئەو گرووپەی ک��ە خوازیاری جیابوونەوەیە 
ب��ە ڕادەی پێویس��ت گ��ەورە نیی��ە هەت��ا 
بەرپرس��یاریەتییە س��ەرکییەکانی دەوڵەتێکی 

سەربەخۆ وەئەستۆ بگرێت. 
2 ئ��ەو ئامادەگییەی تێ��دا نییە هەتا ڕیگا بە 
گرووپەکانی ژێر دەس��ەڵاتی خۆی بدات هەتا 
جیا ببنەوە. ئەگ��ەر چی وەها جیابوونەوەیەک 
لە ڕووی ئەخلاقی و کردەییەوە ڕێی تێ بچێت. 
3 دەیهەوێ گرووپەکانی ژێر دەسەڵاتی خۆی 
کە ناتوانن بە هۆی پڕش و بڵاوی یان هۆکاری 
دیکە جیاببنەوە، بچەوسێنێتەوە یان ستەمیان 

لێ بکات. 
4 ناوچەیەک لە س��ەر سنوورەکانی دەوڵەتی 
مەوج��وود بە دەس��تەوە ناگ��رێ، بە جۆرێک 
ک��ە جیابوون��ەوە، س��از بوون��ی هەرێمێکی 
ل��ێ دەکەوێتەوە. }بۆ   )enclave(دەورەدراوی
نموونە ئەگەر پارێزگای یەزد بیهەوێ لە وڵاتی 

ئێران جیابێتەوە. وەرگێڕ{ 
5 ناوچەی��ەک بە دەس��تەوە دەگ��رێ کە لە 
ڕووی کولتووری یان سەربازییەوە بۆ دەوڵەتی 

هەبوو پێویستە. 
6 ناوچەیەک بە دەستەوە دەگرێ کە بەشێکی 
ئابوورییەکانی  ناهاوسەنگی لە س��ەرچاوە  زۆر 

دەوڵەتی ئێستای تێدایە.
ئاخر  هەرچۆنێ��ک بێت س��ێ مەرج��ی 
پێویست ناکەن بەربەس��تی لە شکان نەهاتوو 
لە س��ەر ڕیگای جیابوونەوە ب��ن. توانای ژیان 
 )enclave( و مانەوەی هەریمێک��ی دەورەدراو
وەکوو دەوڵەتێکی سەربەخۆ، تاڕادەیەکی زۆر بە 
بەسراوەتەوە.  نزیکەکەیەوە  دراوسێ  نیازپاکیی 
ک��ە لەوانەیە س��تەمکارانە وەه��ا چاکەیەکی 
پ��ێ ڕەوا نەبینێ. هەندێ کێش��ەی هەرێمی 
و س��ەرزەمینی، دەتوانرێ لە ڕێ��گای دووبارە 

نیشتەجێ کردنەوەی خەڵک چارەسەر بکرێ، 
ئەگەر ئەوان ڕازی بن و بە ش��ێوەیەکی شیاو 
قەرەبوو بکرێنەوە. پێویس��تی بە کۆنتڕۆڵکردنی 
هەن��دێ ناوچ��ە،  ب��ە ه��ۆکاری کولتووری، 
س��ەربازی یان ئابووری، لەوانەی��ە لە ڕێگای 
حوکمدارێتیی یاس��اییی هاوبەش بەس��ەریدا، 
یان ڕێککەوتنێکی دوولایەنەی شیاو جێبەجێ 
بکرێ. هەندی کێش��ەی ئاب��ووری لەوانەیە بە 
پێدانی قەرەبوو لە لای��ان جوداییخوازەکانەوە 
ب��ە دەوڵەتی دایک بۆ پش��کی ناهاوس��ەنگی 
سەرچاوە ئابوورییەکانی لە دەستچوو لە خاڵی 
ئاخردا قابیلی چارەسەرکردن بن؛ یان لە ڕێگای 
خاوەندارێتیی هاوبەش��ی سەرچاوەکان لە  ناو 
دەوڵەتی جوداییخواز، لە لایەن هەردوولایانەوە 

یان هاووڵاتییەکانیان}چارەسەر بکرێن{.
ئەم وتارە لەبری وڵام دانەوە، پرسیاری زیاتر 
دینێتە ئاراوە. کێ لە ڕووی ئەخلاقییەوە مافی 
بە سەر سوودەکانی ئەو سەرچاوە سروشتیانەدا 
هەیە ک��ە بە ش��ێوەیەکی زۆر ناهاوس��ەنگ 
ل��ە نێ��وان ویلایەتەکان��دا دابەش ک��راون؟ 
ئاخ��ۆ هەم��وو دانیش��توانی هەرێمیک مافی 
ئەوەیان هەیە بەش��داری لە گشتپرس��ییەکی 
جیابوون��ەوەدا بکەن؟ تەنانەت ئەو کەس��انەی 
ک��ە لە لایان دەوڵەتێک��ی بێگانەوە و بە دژی 
خواستی خەڵکی خۆجێی هێنراون؟ لانیکەمی 
ئەو بەرپرسیاریەتیانە چین کە هەر دەوڵەتێکی 
س��ەربەخۆ دەبێ بتوانێ وەئەس��تۆیان بگرێ؟ 
چ تێبینیگەلێ��ک دەب��ێ لەم��ەڕ جیابوونەوە 
ڕەچاو بک��رێ ئەگەر جوداییخوازەکان یبانەوێ 
بە جێ��گای دەوڵەتێک��ی ت��ر، کۆمەڵگایەکی 
ئانارشیس��ت پێ��ک بێن��ن؟ هەت��ا چەنێک 
دەوڵەتێکی لیبراڵ دەبێ  ڕێگا بە جیابوونەوەی 
گرووپێ��ک بدات ک��ە دەیان��ەوێ دەوڵەتێکی 
داخراو ودژ بە بەها لیبراڵییەکان س��از بکەن؟ 
ئاخ��ۆ لیبراڵیزم نەک تەنه��ا جیابوونەوە بەڵکو 
هەروەه��ا دەرکردن��ی بەش��ێکی وڵات، ب��ە 
ڕیگاپێدراو دەزانێ؟  ئەمانە و پرسیاری دیکەش 
دەبێ وڵام بدرێنەوە ئەگەر تیۆرێکی نموونەییی 

ش��یاو لە جیابووەنەوە گەڵاڵە بکرێ. بەڵام بە 
دڵنیاییەوە دەبێ گەڵاڵە بکرێ! 

